Vedtekter for FAU  Sviland skule

§1 Formål

Alle foreldre som har barn på skulen er medlemmer av Foreldrerådet. Foreldrerådet vel eit arbeidsutval (FAU) som fungerer som Foreldrerådet sitt styre.

FAU har som formål å sikre foreldra reell medverknad i skulen. 

FAU har også eit medansvar for at elevane har eit trygt og godt læringsmiljø.

§2 Arbeidsområder 

FAU kan og bør arbeide med:

· å skape eit best mulig samarbeid mellom heim og skule

· å bidra til ein best mulig læringssituasjon for elevane

· å sikre at det fysiske skulemiljøet er bra og at skulevegen er trygg 

· å informere foreldra om arbeidet til FAU

· å sikre at skulen gir foreldra tilstrekkeleg informasjon om undervisninga og andre relevante forhold

· å bidra til utviklingsarbeid i skulen

Alle foreldre som ønsker saker tatt opp i FAU kan vende seg til FAU sine medlemmer eller til sin klassekontakt.

§3 Valordning og samanseting

Alle foreldre som har barn på skulen kan veljast inn i FAU. 

Det skal veljast ein representant frå 2-7 klasse for 2 år, og ein representant for 1 klasse og skulefritidsordninga (SFO) for 1 år 

Val av representantar frå 2.-7. klasse og SFO vert gjort på klassemøtet om våren .

Val av representant frå 1. klasse, vert gjort på innskulingsmøte om våren . Leiar av FAU møter for å presentere FAU og gjennomføre valet.

Årsmøte vel leiar for 1 år, avtroppande FAU er valkomite

FAU konstituerer seg sjølv i første møte om hausten. Det skal veljast  nestleiar, sekretær, kasserar, matkomite, SU vara og ein representant til det kommunale foreldreutvalet.

Leiar og nestleiar representerer foreldra i samarbeidsutvalget (SU)

§4 Møte- og arbeidsrutiner

a) Møteinnkalling

Leiar av FAU er ansvarleg for å innkalle til møte og eventuelt avlyse møte som utgår. Det bør fastleggast ein halvårleg møteplan i første møte kvart semester.

Saker som ein vil ta opp bør meldast til leiar av FAU innan ei veke før møtet. Dersom det ikkje er saker, kan leiaren avlyse møtet. Melding om avlysning skal ut i rimelig tid, seinast dagen før planlagt møte.

Leiar av FAU er ansvarleg for å sende ut saksliste med nødvendig saksdokumentasjon før møte .

b) Møtedeltaking

Alle medlemmer av FAU har møterett. Eventuelt forfall skal meldast til leiar. FAU er beslutningsdyktig dersom minst halvparten av medlemmane møter. Dersom leiar ikkje kan møte, skal nestleiaren gjerast kjent med saksliste og leie møtet.

Rektor deltar normalt på FAU møter, men er ikkje medlem av FAU og har ikkje møterett.

FAU leiar har høve til å invitere andre til særskilte saker som FAU skal behandle.

c) Vedtak og oppfølging

Vedtak i ordinære saker vert avgjort ved simpelt fleirtall. Leiar har dobbelstemme. 

For vedtak som krev oppfølging skal det i vedtaket stå kven som er ansvarleg for å følge opp saken og ein tidsfrist.

d) Referat

Det blir laga eit kortfatta skriftleg referat fra alle FAU møte. Sekretæren skriv referatet og det  skal godkjennast på neste møte. Referatet vert sendt til FAU medlemmer, alle klassekontaktar, leiar av SFO og rektor. Det skal sendast ut med neste møteinnkalling.

§5 Økonomi

FAU sine aktiviteter og kostnader vert finansiert i utgangspunktet gjennom inntektsskapande aktiviteter i FAU/foreldre regi.

FAU har på vegne av foreldrerådet fullmakt til å disponere eventuelt overskot frå aktiviteter som vert gjennomført av foreldra (FAU aktiviteter, 17. mai  arrangement etc.). Overskotet kan overførast til neste arbeidsår eller disponerast innafor FAU formål og arbeidsområder som definert i § 1 og 2. Disponering av overskot skal framgå av FAU si årsmelding til foreldrerådet.

§6 Årsmøte

Avtroppande FAU arrangerer årsmøte ved skulestart om hausten.

§7 Endring av vedtektene

Årsmøte/ekstraordinert årsmøte vedtar vedtektene eller vedtektsendringar med 3/4 fleirtal.

